
Poslove naših organizacija danas vo-
dimo u vrlo složenom i dinamičnom 
okruženju, koje pred njih stavlja 

mnoštvo sigurnosnih izazova. Na jednoj 
strani imamo procese prostog kretanja 
ljudi, fi nancija, robe i usluga, a na drugoj 
strani pred organizaciju se postavljaju veliki 
izazovi koji su vrlo kompleksni i koje je vrlo 
teško savladati. U tom pogledu bih istakao 
organizacije koje savlađuju i obezbjeđuju 
djelovanje kritične infrastrukture, koja je 
nužna za djelovanje cijelog društva uopće. 
Ova infrastruktura je izložena cijelom spek-
tru prijetnji koje su kako vanjske tako i 
unutrašnje, odnosno prisutne u samoj or-
ganizaciji. Zbog toga, ali i zbog vrlo jakih 
konekcija sa drugim podsektorima kritične 
infrastrukture, koji opet imaju direktan 
utjecaj na djelovanje svih preostalih pod-
sektora, svaka organizacija je ranjiva. Sto-
ga bih posebno želio istaknuti podsektore 
kritične infrastrukture proizvodnje i distri-
bucije električne energije te podsektor in-
formacijskih i komunikacijskih tehnologija, 
koji su neophodni za djelovanje svih ostalih 
sektora infrastrukture. Ono što je u ovom 
okviru od izuzetno važnog značaja jeste to 
da je strateški menadžment privatnih i jav-
nih organizacija svjestan značaja sustavnog 
pristupa cjelokupnom savlađivanju prijetnji, 
a preko toga i efi kasnog otklanjanja rizika, 
koji bi vođenje naših organizacija mogao 
dovesti u situaciju ometanja njenih glavnih 
funkcija. Ukoliko želimo da je rukovođenje 
naših organizacija društveno odgovorno, 
onda to prvenstveno znači da strateški 
menadžment mora uraditi sve da sigurnost 
procesa bude na zavidnoj razini, jer čim or-
ganizacija obezbjeđuje vlastitu sigurnost, to 
znači da ona sama po sebi ne predstavlja 
rizik za okolinu u kojoj je locirana, pri čemu 
je važno da ne ugrožava i svoje strateške 
partnere. U procesu postavljanja visokih 
standarda sigurnosti na zakonodavnom 
području uvijek dolazimo do bitnog pitanja: 
ko će na kraju snositi najveće troškove 
implementacije datih regulativa? Ako u to 
ubrojimo i vrlo kompleksne i asimetrične 
prijetnje kao što su terorizam, kibernetske 
prijetnje i ostali izazovi, za efi kasnu zaštitu 

naše kritične infrastrukture zaista trebamo 
osigurati nove modele javno-privatnog part-
nerstva, koji će donositi odgovarajuće re-
zultate. 
U tom pogledu, Međunarodna konferencija 
„Dani korporativne sigurnosti“, koja će se 
održati od 20. do 21. marta u Ljubljani, 
pruža odličnu platformu za razmjenjivanje is-
kustava i dobrih praksi iz ove oblasti. U dva 
dana će se predstaviti vrhunski predavači 
sa aktualnim temama, koje će prisutnima 
omogućiti da područje savlađivanja prijetnji i 
rizika cjelovito sagledaju sa novog, inovativ-
nog aspekta, koji zasigurno donosi rezulta-
te. Glavna tema ovogodišnje konferencije je 
“Upravljanje korporativnom sigurnosti – novi 
pristupi i izazovi budućnosti“, a njen cilj je 
predstaviti najnovija saznanja i istraživanja, 
najbolje prakse i primjere uspješnog prijen-
osa znanja u praksu, s ciljem omogućavanja 
izravnog kontakta između teoretičara 
i praktičara, te promicati razvijanje i 
rješavanje trenutnih problema na području 
korporativne sigurnosti.
Proces globalizacije mijenja poslovne mode-
le organizacija u javnom i privatnom sektoru. 
Sa tim se mijenja i pristup menadžmenta u 
rukovođenju ovih organizacija, kao i modeli 
obrazovanja, osposobljavanja i usavršavanja 
njihovih uposlenika. Samo na taj način u prvi 
plan može doći promijenjen strateški i in-
tegrativni način razmišljanja, što uključuje 
razumijevanje društvene odgovornosti u 
upravljanju sigurnosnim rizicima bazirajući 
ih na novoj paradigmi održivog razvoja. 
Stoga je važnost konferencije upravo u 
obavještavanju znanstvene i stručne jav-
nosti sa područja korporativne sigurnosti 
o važnosti socijalne i individualne odgovor-
nosti u procesu rukovođenja sigurnosnim 
rizicima. Time se osiguravaju preduvjeti za 
održivi razvoj organizacija u javnoj i privatnoj 
sferi, ali i modernog društva u cjelini. Kao 
organizatori, Institut za korporativne sigur-
nosne studije ICS – Ljubljana i SE Europe 
Corporate Security Association SECSA će 
učiniti sve da ovaj događaj opravda vaše 
povjerenje i očekivanja. Ako želite podignuti 
svoje znanje na nove razine, onda ne smi-
jete propustiti ovaj događaj. 

